
FRAZEOLOGIK BIRLIKLAR
IDENTIFIKATSIYASI

Omadjon Azamov Burxonovich
Andijon davlat chet tillari instituti,
Nemis tili nazariyasi va adabiyoti kafedrasi mudiri, PhD, dotsent

Annotatsiya: Mazkur maqgolada nemis tilidagi frazeologik birliklarni differensial tahlil gilish masalasi yoritiladi. lImiy izla-
nishlar jarayonida frazeologizmlarni boshga shakldosh so‘z birikmalaridan ajratish tamoyillari asoslab beriladi. Nemis
tilidan keltirilgan misollar asosida frazeologik birliklarni identifikatsiya qilish mezonlari aniglashtiriladi hamda ularning
semantik va struktur xususiyatlariga ilmiy baho beriladi.

identifikatsiya, frazeologik birlik, idiomatiklik, semantik transformatsiya, ma’no yaxlitligi, komponent.

Abstract: This article examines the issue of differentiating phraseological units in the German language. It substantiates
the principles for distinguishing phraseological units from other structurally similar word combinations within the frame-
work of scientific research. Based on examples drawn from the German language, the criteria for identifying phraseolog-
ical units are clarified, and their semantic and structural features are analyzed from a scholarly perspective.

identification, phraseological unit, idiomaticity, semantic transformation, semantic integrity, component.

AHHOTaumA: B naHHoi ctatbe paccmaTtpuBaeTcsa npobrnema avddepeHumaummn dpaseonornyeckux eauHuLL B HEMELIKOM
A3blke. OGOCHOBBIBAOTCS NPUHLMMbI pa3rpaHUYeHnst opas3eonorMyeckux eANHNUL, 1 OPYrMX CTPYKTYPHO CXOOHbBIX CIIOBO-
COYETaHW B MPOLIECCe Hay4yHOro MccriefoBaHus. Ha ocHoBe NMPUMEpPOB U3 HEMELKOMO sidblka YTOYHSIHOTCA KpUTepum
nAeHTUUKaLMM hpaseonormyecknx eauHiL, a Takke aHaNIM3MPYTCA UX CEMAHTUYECKME U CTPYKTYPHbIE OCOBEHHOCTH.

noeHTudukaums, dpaseoriorndyeckas eguHMLa, MAMOMATUYHOCTb, CeMaHTuveckasi TpaHcdop-
MaLusl, CMbICIoBas LIeNOCTHOCTb, KOMIMOHEHT.

Tilshunoslikda o‘ziga xos lingvistik xususiyatlarga ega bo‘lgan frazeologik birliklar xalgning turmush hayo-
tida, tevarak-atrofida sodir bo‘layotgan tabiiy hamda ijtimoiy hodisalar, turli jarayonlar, hatti-harakatlarga bo‘lgan
munosabati va kuzatishlari natijasida yuzaga keladigan til birliklaridir © '8, Frazeologiya tilshunoslikning til
tarkibidagi turg‘un so‘z birikmalarini o‘rganadigan sohasidir. “Frazeologiya” terminini tilga olar ekanmiz, ko‘z
oldimizga tildagi barcha turg‘un so‘z birikmalari keladi.

Soha tadqiqi davomida quyidagi masala dolzarb bo‘lib golmoqda: frazeologik birliklarni boshga shakldosh
so'z birikmalaridan (kompozitalar va erkin so'z birikmalaridan) qanday ajratish mumkin? Aynan shu savol
ko‘plab tilshunos olimlarni uzoq yillardan buyon ilmiy izlanishga undab kelmoqda.

FB ham leksik birliklar hisoblanadi (ikki tomonlama til birliklari), ammo oddiy leksikalardan farq giladi.
Leksik birliklar muayyan shaklga ega bo‘lgan lingvistik belgilar hisoblanadi, turg‘un so‘z birikmalari esa o‘ziga
xos shaklga ega bo‘lgan leksik birliklardir. Boshqga turdagi so‘z birikmalariga nisbatan FBda semantik idioma-
tivlikning mavjudligini olimlar ular orasidagi asosiy farq deb bilganlar. Ammo shunday qo‘shma so‘zlar borki,
ularning komponentlari semantik transformatsiyaga uchragan. Masalan: die Schlafmiitze — so‘zma-so‘z: uxlash
paytida kiyiladigan tungi qalpoq; ko‘chma ma’nosi: uyquchi. Der Blaustrumpf — so‘zma-so‘z: yashil paypoq;
ko‘chma ma’nosi: o'zini ilmga bag‘ishlagan va ayollik tarovatini yo‘qotgan ayol. Misollardan ko‘rinib turibdiki,
kompozit so‘zning ma’nosi komponentlar ma’nolaridan yuzaga kelmagan.

FB erkin sintaktik so‘z birikmalariga giyoslanganda quyidagi belgilar orqali farglanadi. Frazeologizm
shunday turg‘un so‘z birikmasiki, u o‘zining barqarorligi bilan xarakterlanadi. Bargarorlik semantik bargarorlikni,
strukturaviy barqarorlikni (komponentlar tarkibidagi barqgaror so‘z tartibi va, qoida tarigasida, komponentlarning
almashmasligini), shuningdek, iste’mol barqgarorligini tagozo etadi. FB tayyor holda mavjud bo‘lgan birliklardir,
ya’ni ular lug‘atlarda gayd etilgan va nutqda tayyor birlik sifatida qo‘llanadi. Frazeologik komponentlar variatsi-
yalanishi mumkin, shu bois ulardagi barcha komponentlarning barqarorligi mutlaq tushuncha emas. Frazeolo-
gizm shunday struktur-semantik til birligiki, u ham leksik birliklardan, ham erkin sintaktik birikmalardan ko‘chma
ma’no, struktura va iste’mol barqarorligi orqali farglanadi.

Idiomativlik (yaxlit ko‘chma ma’no) mezoniga ko‘ra, idiomativlik deganda komponentlarning o'z leksik
ma’nosini yo‘qotib, turg‘un ibora shaklida yangi, umumiy va yaxlit ma’no kasb etishi hamda semantik trans-
formatsiya tushuniladi. Bunga quyidagi FBlar misol bo‘la oladi: “Gustav hat bei seinem Vater ein Auto in der
Garage.” So‘zma-so‘z: Gustavning otasinikida garajida mashinasi bor. Ushbu misol komponentlarning erkin
birikuvi asosida shakllangan bo‘lib, uning ma’nosi komponentlarning erkin ma’nolaridan kelib chigadi. “Gustav
hat bei seinem Vater einen Stein im Brett.” So‘zma-so‘z: Gustavning otasinikida shaxmat taxtasida bitta toshi
bor. Ko‘chma ma’nosi: Gustav otasi uchun gadrli va sevimli. Ushbu ikki misolni giyoslash orqali ma’lum bo‘ladiki,
ikkinchi gap ma’nosi “Stein” (tosh) va “Brett” (shaxmat taxtasi) komponentlarining go‘shma ma’nolaridan shakl-
lanmagan. Bunday holatda gapning ma’no strukturasiga e’tibor bermagan til o‘rganuvchi uning asl ma’nosini
anglay olmaydi. FBning ma’nosi bir butun yaxlitlikdan iborat bo‘lib, bu yaxlitlik tarkibiy gismlarga (komponent-
larga) nisbatan gisman yoki to‘la fargli ma’no kasb etadi.

Bir garashda “shaxmat doskasi” va “tosh” leksik birliklarining “gadrli bo‘Imoq”, “sevimli bo‘Imog” ma’nolari
bilan alogadorligini tasavvur qilish qgiyin. Sababi, bu ma’no nafaqat predikatning frazem strukturasiga, balki
til tizimida faol go‘llanmaydigan tarixiy unsurlarga ham bog‘liq bo‘lishi mumkin. Yana bir misol: “Ich verstehe
immer nur Bahnhof, weil er so undeutlich spricht.” Ko‘chma ma’nosi: hech narsani tushunmadim, chunki u juda
tushunarsiz gapiradi. So‘zma-so‘z: men doimo faqat bekatni tushunaman. Mazkur jumla ham til o‘rganuvchiga
giyinchilik tug‘diradi, agar u “Bahnhof verstehen” iborasining “hech narsani tushunmaslik” ma’nosini anglatishini
bilmasa.

Qo'shimcha misollar sifatida quyidagilarni keltirish mumkin: “Man soll den Teufel nicht an die Wand malen”,
“Er liegt seit gestern auf der Stral3e”, “Das ist ein dicker Hund”, “Mit dieser Bemerkung ist er ins Fettnapfchen
getreten”. Frazeologik birliklarni boshqa leksik birliklardan ajratishning yana bir omili ularning idiomativlik xusu-
siyatidir. Biroq frazeologik komponentlarning idiomativligi barcha gismlarga birdek taallugli bo‘lmasligi mumkin.
Ayrim hollarda komponentlardan biri yoki bir nechtasi o'zining uzual (asliy) erkin ma’nosini saglab qoladi B2,

To'la idiomativ FBda barcha komponentlar semantik transformatsiyaga uchraydi: vom Fleisch fallen —
0zimogq; j-m zu schaffen machen — kimdadir tashvish uyg‘otmog; mit j-m noch ein Hihnchen zu rupfen haben
— kim bilandir hisob-kitob gilmoq. Qisman idiomativ FBda esa ayrim komponentlar erkin ma’nosini saglaydi:
von Tuten und Blasen keine Ahnung haben — hech narsani bilmaslik; sich ins Faustchen lachen — ichidan
kulmoq; j-m etw. hoch und heilig versprechen — gat’iy va’da bermoq. Mashhur nemis tilshunoslari V. Fleyshyer
va H. Burger frazeologik birliklardagi idiomativlikni ikki turga ajratadilar [ 2°%: ochiq (shaffof) metaforizatsiya —
semantik transformatsiyani metaforik jarayon asosida anglash mumkin bo‘lgan FBlar; yopiq metaforizatsiya
— tarixiy shart-sharoitlarga bog'‘liq bo‘lib, ularni anglash uchun chuqur etimologik bilim talab qilinadigan FBlar.
Yopiq metaforizatsiyaga j-m geht ein Seifensieder auf einen Narren, an j-m gefressen haben, alle(s) Gber einen
Leisten schlagen, auf dem Holzweg sein, das Hasenpanier ergreifen, Fersengeld geben, auf der Barenhaut
liegen kabi iboralar kiradi.

Mazkur tadqigotda frazeologik birliklarning semantik va struktur xususiyatlarini aniglash magsadida giyo-
siy-tahliliy, semantik va komponent tahlili metodlaridan foydalanildi. Frazeologik birliklar erkin sintaktik birik-
malar hamda kompozit birliklar bilan giyoslandi. Misollar asosida idiomativlik darajasi, semantik transformatsiya
xususiyatlari va komponentlarning o‘zaro munosabati tahlil gilindi. Shuningdek, ochiq va yopiq metaforizatsiya
mezonlari asosida frazeologik birliklarning klassifikatsiyasi amalga oshirildi. Nazariy xulosalar ilmiy adabiyotlar
hamda lug‘aviy manbalar asosida umumlashtirildi.

Misollardan ko'rinib turibdiki, yopiq metaforizatsiyalarda FBning ma’nosini komponentlarning lug‘aviy
ma’nosi asosida aniglash qiyin, sababi FBdagi ish-harakat tarixda bo‘lib o‘tgan turli vogealarga bog‘liq. Misol
o‘rnida “auf der Barenhaut liegen” iborasining etimologiyasiga e’tibor qarataylik. Qadimgi Rim tarixchisi Tatsi-
tusning “Germania” asarida yozilishicha, german qabilalari dastlab ovchilik orgali kun kechirgan. Qabila ayollari

uy-ro‘zg‘or ishlari bilan band bo‘lgan bo'lsa, erkaklar fagat ovga chiggan yoki o‘zaro qabila urushlarida ishtirok
etgan. Boshqa paytlarda esa o‘zlari ovlagan ayiq terisidan tikilgan po‘stinlarga o‘ranib yotishgan. Keyinchalik
germanlarning bu odati nemis tilida iboraga aylangan va bekorchi hamda dangasa odam obrazini ifodalab
kelgan 299, Bu kabi iboralar o'zining tarixiyligiga qaramay, til birligi sifatida e’tiborga molik darajada mustahkam
yashab kelmoqda.

Nemis tilining frazeologik tizimiga doir yana shunday til birliklari borki, garchi germanist olimlar ularning
frazeologik tizimda mavjudligini aniglagan bo‘lsalar-da, hozirga gadar ularni o'ziga xos lingvistik termin bilan
nomlash borasida yakdil fikrga kelinmagan. Idiomativlikning bu turiga mos termin hozircha mavjud emasligi
sababli germanist tilshunoslar asosan yoki aksariyat sinsemantik til birliklaridan iborat FBlarni “spesializatsi-
yalar” deb ataganlar!l.

Sinsemantikalar tor mustagil ma’noga ega bo‘lgan, ya’ni ot, fe'l, sifat, ravish va son so‘z turkumlariga kirmay-
digan so‘zlardir. Bu turkumga artikllar, olmoshlar, predloglar va bog‘lovchilar kabi mustaqil lug‘aviy ma’noga ega
bo‘lmagan til birliklari kiradi. Sinsemantikalar gapda asosan bog‘lovchi funksiyani bajaradi. Ularning lug‘aviy
va idiomatik sharhi o'rtasida metaforik aloga mavjud emasligi sababli, sinsemantikalar ishtirokida shakllangan
iboralarning ma’nosini obrazli tasavvur qilish giyinlashadi.

Bu jarayonni quyidagi misollarda ko‘rish mumkin: nicht ganz ohne sein (anoyilardan emas), es in sich
haben (mushkul bo‘lmoq), (nicht) an dem sein (o'zini shunday tutmoq), es nicht unter etw. tun (e’tiroz bildirmoq),
etw. an sich haben (topishmoq gilmoq), nicht recht beieinander sein (0‘zini yaxshi his gilmaslik), es nicht mehr
bringen (kuchdan golmoq) ¥, etw. zum besten geben (ijro etmoq).

Quyida ularning birini leksik-morfologik tahlil gilamiz: bei jm unten durch sein — kimdir tomonidan tan
olinmaslik 2 1% bei — predlog, jm (jemandem) — olmosh, unten — ravish, durch — predlog, sein — yordamchi
fe'l (bo‘Imoq). Keltirilgan misollar va ibora tahlilidan ko‘rinib turibdiki, “spesializatsiyalar” deb ataluvchi ushbu
turg‘un iboralar asosiy mustaqil so‘z turkumli tarkibga ega emas va ularning lug‘aviy hamda idiomatik ma’nolari
o‘rtasida yaqinlik mavjud emas.

Yuqorida bayon etilgan fikrlarga e’tibor garatilsa, nemis tili frazeologik tizimining nagadar murakkab ekan-
ligiga amin bo‘lamiz. Umuman olganda, til tizimida frazeologizmlar ganchalik ko‘p o‘rganilmasin, kelgusida
yanada chuqurroq frazeologik tadqigotlarga ehtiyoj sezilishi ayon. Ushbu ilmiy izlanishning asosiy magsadi —
FBlarni boshqga leksik birliklardan ajratish — talaygina aniq mezonlarni talab qgiladi. FBga xos ayrim xususiyatlar
(turg‘unlik, tayyor holda mavjudlik) boshga til birliklarida ham uchrashi esa masalaga aniglik kiritishda turli
giyinchiliklarni yuzaga keltiradi. Shu bilan birga, bir tilga xos idiomativlik kategoriyalari ikkinchi o‘rganilayotgan
til tizimiga mos kelmasligi yoki umuman mavjud bo‘lmasligi ham sohadagi qarashlarning murakkablashuviga
sabab bo‘lmoqda.

Keltirilgan fikrlar xulosasiga ko‘ra, frazeologiya fani FBlarni til tizimidagi o‘ziga xos leksik birlik sifatida
o‘rganadi. Fanning eng dolzarb vazifasi — FBlarni boshqa shakldosh va vazifadosh leksik birliklardan ajratish
hamda bu jarayonning bargaror mezonlarini belgilashdir.

Demak, germanist olimlar tomonidan tavsiya etilgan asosiy indikatorlar FBlarning bargarorlik va idioma-
tivlik xususiyatlaridir. Barqarorlik mezoni quyidagilarni o'z ichiga oladi: semantik bargarorlik (yaxlit ma’noga ega
bo'lish), strukturaviy bargarorlik (komponentlar tarkibidagi barqgaror so‘z tartibi va, qoida tarigasida, kompo-
nentlarning almashmasligi), iste’mol barqarorligi (FBlarning tayyor holda mavjud bo‘lishi). Frazeologizm shunday
struktur-semantik til birligiki, u ham leksik birliklardan, ham erkin sintaktik birikmalardan ko‘chma ma’no, struk-
tura va iste’mol bargarorligi orqali farglanadi, bu xususiyat esa idiomativlik mezoni orqali aniglanadi.

Idiomativlik deganda komponentlarning o'z leksik ma’nosini yo‘qotib, turg‘un ibora shaklida yangi, umumiy
va yaxlit ma’no kasb etishi hamda semantik transformatsiya tushuniladi. Idiomativlik kategoriyasi o'z navbatida
ochiq va yopiq transformatsiyalarga bo‘linadi. Lug‘aviy ma’nosini saglab golgan va semantik transformatsiyani
metaforik jarayon asosida anglash mumkin bo‘lgan FBlar ochiq (shaffof) metaforizatsiyalar deb ataladi & 2%,
Agar FBning metaforik obrazliligi so‘zlovchiga tushunarli bo‘lmagan tarixiy shart-sharoitlarga bogliq bo‘lib,
ularni anglash chuqur etimologik bilimni talab qgilsa, bunday iboralar yopiq metaforizatsiyalar deb nomlanadi.

Tadqiq etilayotgan til tizimidagi FBlarning asosiy komponentlari ba’zan mustaqil ma’no anglatmaydigan
til birliklari orgali ifodalanishi ham sohaning ganchalik rang-barang ekanini ko‘rsatadi. Bunday iboralar odatda
predloglar, ravishlar, yordamchi fe’llar hamda gumon olmoshlari yordamida shakllanadi va ular germanist
olimlar tomonidan “spesializatsiyalar” deb ataladi.

Shuningdek, ta’kidlash joizki, til tizimida frazeologizmlar sohasida hali to‘liq o‘rganilmagan ko‘plab jihatlar
mavjud bo'lib, ular chuqur ilmiy-giyosiy va chog‘ishtirma tadgiqotlarni tagozo etadi.

